Cuira, ils 15 d’october 2026

Communicaziun a las medias

Intelligenza artifiziala: schanzas e ristgs per minoritads linguisticas

Ils 23 d’october 2026 ha lieu a Cuira il Forum da las regiuns minoritaras europeicas, che sa
deditgescha alas schanzas ed als ristgs dal'intelligenza artifiziala per las linguas regiunalas e
minoritaras. L'occurrenza vegn organisada da UFCE, 1'Uniun federalistica da las

cuminanzas etnicas europeicas, ensemen cun la Lia Rumantscha e la Pro Grigioni Italiano.

UFCE ¢ la pli gronda organisaziun tetgala europeica per minoritads e cuminanzas linguisticas
ed autoctonas en l'Europa. Cun dapli che 100 organisaziuns commembras da 38 pajais
represchenta ella ils interess da questas gruppas sin plaun regiunal, naziunal e surtut europeic.
Romedi Arquint, anteriur president da la Lia Rumantscha, ¢ sta president da UFCE tranter il
1996 ed il 2007. Medemamain ¢ l'anteriur secretari general Urs Cadruvi s'engascha en la
suprastanza da UFCE ils onns 2010 fin 2013.

I svilup dal rumantsch en il spazi digital ha attratg l'interess da UFCE, uschia chel'organisaziun
ha elegi Cuira sco lieu d'occurrenza per ses forum che metta il focus sin l'intelligenza artifiziala
en connex cun minoritads. La finamira ¢ da crear in spazi per il dialog tranter minoritads, da
mantegnair il barat tranter differentas cuminanzas en I'Europa, d'emprender ina da l'autra e da

stgaffir raits tranter persunas dal fatg.

Represchentantas e represchentants naziunals ed internaziunals da la scienza sco er expertas ed
experts da concerns da tecnologia tematiseschan en lur referats differents scenaris e diversas
propostas a favur dal svilup digital da gruppas linguisticas minoritaras. Plinavant porscha ina
fiera interactiva la pussaivladad da testar projects innovativs da lingua ed intelligenza artifiziala

en la pratica.

Il proxim di e il digidi
In di suenter quest forum da UFCE halieu a Cuira per la terza giada il digidi, 'occurrenza per in

e scadina da la Lia Rumantscha per la digitalisaziun . Durant quest di tractan pliras gruppas da



Lia Rumantscha

lavur differentas tematicas sco I'identificaziun optica da text (Optical Character Recognition,
OCR, inclus texts scrits a maun), il svilup da vuschs digitalas (text-to-speech) ul'elavuraziun da

la Wikipedia rumantscha.

I1 digidi ha lieu a partir dalas 9.00 en la Scola chantunala grischuna. Ulteriuras infurmaziuns e

la pussaivladad d’annunzia chattais Vus qua.

Ulteriuras infurmaziuns davart I'occurrenza e la pussaivladad d’annunzia al Forum da UFCE

chattais Vus qua.

Persunas da contact

Andreas Gabriel, secretari general / manader Cuminanza ed Interess, Lia Rumantscha:
andreas.gabriel@rumantsch.ch, +41(0)79 650 83 89

Ignacio Pérez Prat, responsabel per la transfurmaziun digitala, Lia Rumantscha:
ignacio.perez.prat@rumantsch.ch, +41(0)81258 32 27

